
Aniq fanlarda axborot texnologiyalari 

 

UMUMIY O‘RTA TA’LIM MAKTAB O‘QUVCHILARINI KOMPYUTER 

GRAFIKASIGA OID KOMPETENSIYALARINI SHAKLLANTIRISHNING 

PEDAGOGIK SHARTLARI 

Nukus davlat pedagogika instituti, O‘zbekiston 

Annotatsiya. Ushbu maqolada pedagogik shart tushunchasiga oid olimlarning 

fikrlari tahlil etilgan va  umumiy o‘rta ta’lim maktab o‘quvchilarini kompyuter 

grafikasiga oid kompetensiyalarini shakllantirishning pedagogik shartlari keltirilgan 

hamda ularning mazmuni yoritib berilgan. 

Tayanch so‘zlar: pedagogik shart, kompyuter grafikasi, ta’lim texnologiyasi, mobil 

qurilma, ta’lim muhiti, frilanserlik,  kompetensiya.

Аннотация. В данной статье анализируются мнения ученых относительно 

понятия педагогических условий, а также представлены педагогические условия 

формирования компетенций компьютерной графики учащихся 

общеобразовательных школ и поясняется их содержание. 

Ключевые слова: педагогическое состояние, компьютерная графика, 

образовательная технология, мобильное устройство, образовательная среда, 

PEDAGOGICAL CONDITIONS FOR THE FORMATION OF COMPETENCE IN 

Abstract. This article analyzes the opinions of scientists regarding the concept of 

pedagogical conditions, and also presents pedagogical conditions for the formation of 

computer graphics competencies of students in comprehensive schools and explains their 

content. 

mobile device, educational environment, freelance, competence. 

Kirish. Umumiy o‘rta ta’lim maktablarida kompyuter grafikasini o‘qitish 

samaradorligini oshirish va o‘quvchilarning kompyuter grafikasiga oid 

kompetensiyalarini shakllantirishni pedagogik shartlarga amal qilish muhim 

ahamiyat kasb etadi. Kompyuter grafikasiga oid to‘g‘ri tanlangan va tizimli 

ravishda amalga oshirilgan pedagogik shartlar dars jarayonining turli darajalarida 

o‘qituvchi  va o‘quvchi  bilan olib boriladigan amaliy faoliyatda yuqori natijalarga 

erishishga imkon beradi. 

Shuning uchun umumiy o‘rta ta’lim maktablarida kompyuter grafikasini 

o‘qitish samaradorligini oshirishda va o‘quvchilarning kompyuter grafikasiga oid 

kompetensiyalarini shakllatirishda pedagogik shartlarga amal qilish muhim 

sanaladi. Buning uchun dastlab ilmiy-metodik adabiyotlarni tahlil etish asosida 

“pedagogik shart” tushunchasining mazmunini ochib berish va uning kompyuter 

grafikasidagi vazifalarini belgilab olish maqsadga muvofiq sanaladi.  

Adabiyotlar tahlili. Tadqiqot doirasida pedagogik shart tushunchasiga oid 

olimlarning ta’riflari tahlil etildi (1-jadvalga qarang). 

1.1-jadval 

Pedagogik shartga oid ta’riflar 

T/r Pedagogik shartning ta’riflari Muallif 

1. Pedagogik shart – bu o‘quv jarayonini,  turli 

bosqichlarida va umuman olganda, ta’lim 

samaradorligiga erishishni belgilab beradigan 

pedagogik faoliyatni maxsus asoslangan, tashkil 

etilgan holatlari va yo‘nalishlari majmuidir. 

U.M.Mirsanov [1], 

G.M.Sharopova [2]. 

2. Pedagogik shart – bu shaxsning rivojlanishiga ta’sir 

qiluvchi jarayon, bu ichki omillar va hodisalarning 

birligi bilan tashqi omillar, vaziyatlar to‘plamidir. 

M.I.Shalin [3]. 

3. Pedagogik shart – bu pedagogik jarayonni amalga 

oshirishni ta’minlaydigan pedagogik va psixologik 

omillar,  komponentlar (munosabatlar, vositalar va 

boshqalar) majmuidir. 

S.I.Ojegov [4] 

4. Pedagogik shart – bu pedagogik tizimning tarkibiy 

qismi bo‘lib, uning samarali ishlashini va keyingi 

rivojlanishini ta’minlaydigan ichki (o‘quv jarayoni 

subyektlarining shaxsiy jihatini rivojlantirishni 

ta’minlaydigan) va tashqi (tizimning protsessual 

jihatini amalga oshirishga hissa qo‘shadigan) 

elementlar to‘plamini aks ettirishdir. 

N.V. Ippolitova [5] 

5. Pedagogik shart – bu o‘qituvchi va o‘quvchilar 

o‘rtasidagi munosabatlarning mazmuni, tashkiliy 

M.V. Zvereva [6]. 

shakllari, o‘qitish vositalari va tabiati bo‘lgan 

pedagogik tizimning tarkibiy qismlaridan birining 

mazmunli tavsifidir. 

6. Pedagogik shart – bu o‘quv jarayonining barqaror 

aloqalari sifatida qonuniyatlarni aniqlashtirish 

bo‘yicha tizimli ish bo‘lib, ilmiy va pedagogik 

tadqiqotlar natijalarini tekshirish imkoniyatidir. 

B.V. Kupriyanov [7]. 

7. Pedagogik shart –  bu pedagogik sharoitlarni 

ishlashiga ijobiy yoki salbiy ta’sir ko‘rsatadigan ta’lim 

va moddiy-fazoviy muhit imkoniyatlarining 

umumiyligini aks ettirishdir. 

N.Ippolitova, N.Sterxova 

[8]. 

 

Jadvalda keltirilgan olimlarning “pedagogik shart” tushunchasiga oid  

ta’rifining asosiy jihatlarini aniqlash mumkin. Bu ta’riflar “pedagogik faoliyatni  

samarali ishlashi  va   rivojlanishi”ga qaratilgan ta’lim faoliyati / pedagogik tizim 

jarayon bo‘lib, kalit so‘z sifatida  “umumiylik”, “kompleks”, “tashqi omillar” (shu 

jumladan “moddiy-fazoviy muhit”), “ichki omillar”, “o‘lchovlar”, “tarkib”, 

“imkoniyatlar”, “shakllar” va “usullar” ni keltirish mumkin. Ushbu ta’riflar va kalit 

so‘zlarni umumlashtirib, pedagogik shartga quyidagicha ta’rif berish mumkin: 

pedagogik shart – bu pedagogik faoliyat samaradorligini oshirishga, pedagogik 

tizimning samarali ishlashi va rivojlanishiga qaratilgan tashqi omillar (masalan, 

moddiy-fazoviy muhit, chora-tadbirlar, usullar, vositalar, shakllar, imkoniyatlar) va 

ichki sharoitlar (shaxsiy) to‘plamidiri. 

Bu borada V.A.Shiryayevaning tadqiqotlarida “pedagogik shart” 

tushunchasini batafsil yoritgan. Muallif ikki kategoriya – “omil” va “shart” 

o‘rtasidagi munosabatni pedagogik jarayon bilan bog‘liq holda anglashi 

muhimligini ta’kidlagan. Uning fikriga asoslanib, shuni aytish mumkinki, omil 

faqat bashorat qilinishi mumkin. Shuning uchun uni obyektiv holat deb hisoblash 

mumkinligini ta’kidlagan. Pedagogik holat esa o‘qituvchi tomonidan ongli 

ravishda tuzilgan tashqi holatdir. V.A.Shiryayevaning bildirishicha, bu  yerda faqat 

taxmin bor, lekin pedagogik jarayonning ma’lum bir natijasining kafolati emas 

[9].V.A.Shiryaeva pedagogik shartlarni uch guruhga bo‘linishini ta’kidlaydi: 

kontseptual, tashkiliy va umumiy didaktik [9]. Biz uchun olimlarning pedagogik 

shart-sharoitlarni murakkab hodisa sifatida tushunishlari muhim, bu ularning bir-

birini to‘ldirish va o‘zaro bog‘liqlik sifati bilan bog‘liqdir [9]. 

N.G.Bajenova, I.V.Xludeyevalar pedagogik shartlarni xilma-xil 

xususiyatlarini umumlashtirgan holda, mualliflarning ilmiy-metodik ishlarida, 

ularni aniqlash maxsus tadqiqotlarning ilmiy yangiligini va amaliy ahamiyatini 

belgilaydigan eng muhim vazifalardan biri ekanligini ta’kidlaydilar [10]. Bu 

borada M.I.Shalin [11]ning tadqiqotlarida pedagogik shart tushunchasining mavjud 

ta’riflarini kengroq tahlil qiladi. Muallif uchun pedagogik jarayon bilan bog‘liq 

holda ikkita toifa – “omil” va “shart”ning o‘zaro bog‘liqligini tushunish muhimdir. 

Bu borada O.V.Galkinning ilmiy asarida keltirilgan manbalar asosida shuni 

ta’kidlash joizki, omil faqat bashorat qilinishini anglatadi. Shuning uchun uni 

obyektiv holat deb hisoblash mumkin. Pedagogik holat esa o‘qituvchi tomonidan 

ongli ravishda quriladigan tashqi holatdir. Bu yerda faqat taxmin bor, lekin 

pedagogik jarayonning ma’lum bir natijasining kafolati emas [12]. Tadqiqotchi 

pedagogik shartlarni sifatlaridan kelib chiqib, qurilishi uchun ma’lum bir 

pedagogik jarayonga sezilarli ta’sir ko‘rsatadigan tashqi omillarni aniqlash va ular 

orasidan pedagogik boshqariladigan sharoitlarni tanlash zarur bo‘lgan modelni 

(tizimni) ni taklif etadi [13]. 

V.I.Andpeevning fikricha, pedagogik shart-sharoitlar didaktik maqsadlarga 

erishish uchun mazmun elementlarini, usullarini hamda o‘qitishning tashkiliy 

shakllarini maqsadli tanlash, loyihalash va qo‘llash natijasidir [14]. I.Y.Lernerning 

asarlarida pedagogik shart-sharoitlar muvaffaqiyatli ta’limni ta’minlovchi omillar 

sifatida qaraladi [15]. 

Ba’zi bir tadqiqotchi va olimlar pedagogik shartlarni pedagogik tizimni  

bilan bog‘laydilar (N.V.Ippolitova [17], S.N.Pavlov [16], U.M.Mirsanov [1],  

G.M.Sharopova [2] va boshqalar). Mualliflarning fikricha, pedagogik shartlar 

pedagogik tizimning tarkibiy qismlaridan biri bo‘lib, shaxsiy va prosessual ta’sir 

ko‘rsatadigan o‘quv hamda moddiy-fazoviy muhit imkoniyatlarining umumiyligini 

aks ettiradi degan xulosaga kelishadi. Ushbu tizimning aspektlari, uning samarali 

faoliyat yuritishi va rivojlanishini ta’minlashdir. 

Yuqorida keltirilgan ilmiy-uslubiy manbalar tahliliga ko‘ra pedagogik 

shartlarga quyidagilarni keltirish mumkin [1, 2]:  

 tashkiliy-pedagogik;  

 pedagogik-psixologik;  

 didaktik. 

Tashkiliy-pedagogik shartlar pedagogik jarayonning mazmuni, shakllari, 

usullari (ta’sir choralari)ni maqsadli ravishda qurilgan imkoniyatlaridir [1]. Bu 

pedagogik tizimning protsessual ishlashi va rivojlanishini boshqarishga asoslanadi. 

O‘z navbatida, pedagogik-psixologik sharoitlar pedagogik tizimning shaxsiy 

jihatini (ya’ni bog‘langan) rivojlantirishga qaratilgan o‘quv hamda moddiy-fazoviy 

muhitni (ta’sir o‘lchovlari) maqsadli ravishda o‘ziga xos shaxsiy xususiyatlarning 

o‘zgarishi bilan tuzilgan o‘zaro bog‘liq imkoniyatlari majmui sifatida tushuniladi 

[2].  

N.Ippolitovaning fikricha, “didaktik shartlar, didaktik maqsadlarga erishish 

uchun mazmun elementlarini, usullarini (texnikalarini), shuningdek, tashkiliy 

shakllarini maqsadli tanlash va qo‘llash natijalaridir” [17]. 

Tadqiqot metodologiyasi.  Shunday qilib, pedagogik shartlarga oid ta’riflar 

tahlil asosida, umumiy o‘rta ta’lim maktab o‘quvchilarini kompyuter grafikasiga 

oid kompetensiyalarini shakllantirishning pedagogik shartlarti – bu umumiy o‘rta 

ta’lim maktablarida kompyuter grafikasiga oid o‘quv japayonining turli 

bosqichlarida va umuman olganda,  kompyuterning grafik dasturlari yordamida 

amaliy natijasining samaradorligiga erishishni belgilab beradigan pedagogik 

faoliyatning asoslangan, tashkil etilgan holatlari va yo‘nalishlarini belgilab 

beruvchi qoidalar majmuidir. 

Ushbu ta’rif asosida  umumiy o‘rta ta’lim maktab o‘quvchilarining 

kompyuter grafikasiga oid kompetensiyalarini shakllantirishni quyidagi pedagogik 

shartlari ishlab chiqildi:  

1)  ta’lim muhitlaridan samarali foydalanish;  

2)  samarali ta’lim texnologiyalarni tanlab olish va foydalanish; 

3) kompyuter grafikasiga oid beriladigan topshirilarlar tizimini ishlab 

chiqish; 

4) mobil qurilmalar yordamida grafik loyihalar tayyorlash madaniyatini 

oshirish. 

5) o‘quvchilarning frilanserlik saytlardan foydalanish madaniyatini oshrish 

Tahlil va natijalar. Mazkur keltirilgan pedagogik shartlarning mazmuni 

quyidagicha:  

Birinchi pedagogik shart – ta’lim muhitlaridan samarali foydalanish. 

Ushbu pedagogik shartda umumiy o‘rta ta’lim maktabi o‘quvchilarining 

kompyuter grafikasiga oid kompetensiyalarini shakllatirishda axborot-ta’lim 

muhitlaridan, ta’lim portallaridan va ta’limga oid veb-saytlardan samarali 

foydalanishni nazarda tutadi. Mazkur muhitlar yordamida o‘quvchilarning 

mustaqil ravishda kompyuterning grafik dasturlarini o‘rganishga va ular yordamida 

turli amaliy loyihalar tayyorlashga oid motivatsiyasini oshirishga, kreativ 

fikrlashini shakllantirishga erishiladi. Shuningdek, kompyuter grafikasiga oid 

dosturlarning yangi versiyalaridan xabardor bo‘lishga va ularning kompyuterlarga, 

planshetlarga va mobil qurilmalarni o‘rnatishga oid ko‘nikmalarini shakllantirshga 

erishiladi. 

Ikkinchi pedagogik shart – samarali ta’lim texnologiyalarni tanlab olish va 

foydalanish. Ushbu pedagogik shart umumiy o‘rta ta’lim maktablarida kompyuter 

grafiksiga oid mavzularni o‘qitish samaradorligini oshirishga va o‘quvchilarning 

kompyuter grafikasiga oid kompetentligini shakllantirishga qaratilgan ta’lim 

texnologiyasini tanlab olish va ulardan samarali foydalanishni nazarda tutadi.   

Zamonaviy ta’lim texnologiyalari yordamida tashkil etiladigan darslar 

o‘quvchilarning diqqatini jamlashga va fanga oid qiziqishini oshirishga erishishga 

xizmat qiladi. Shuning uchun umumiy o‘rta ta’lim makatabi o‘quvchilarning 

kompyuter grafikasiga oid kompetensiyalarini shakllantirishda zamonaviy ta’lim 

texnologiyalaridan, xususan veb-kvest va loyihalash ta’lim texnologiyalaridan 

foydalanish tavsiya etiladi. Mazkur taklif etilayotgan ta’lim texnologiyalari 

yordamida o‘quvchilarga muammoli topshiriqlar berish orqali, ularning jamoa 

bo‘lib grafik loyihalar tayyorlashga va mustaqil izlanish orqali kompyuter 

grafikasini o‘rgatishga erishiladi.  

Uchunchi pedagogik shart – kompyuter grafikasiga oid beriladigan 

topshirilar tizimini ishlab chiqish. Taklif etilayotgan pedagogik shartda 

o‘quvchilarning kompyuter grafikasiga oid kompetensiyalarini shakllantirishga 

qaratilagan topshiriqlar tizimini ishlab chiqishni nazarda tutadi. Bunda beriladigan 

topshiriqlar soddalikda murakkablikka qaratilgan bo‘lishi, ya’ni reproduktiv, 

produktiv, qisman izlanishli va kreativ darajada bo‘lishi lozim. Ushbu darajadagi 

topshiriqlarni ishlab chiqish orqali o‘quvchilarning kompyuterning grafik 

dasturlari yordamida loyihalar tayyorlashga oid dastlab motivasiyasini oshirishga, 

undan so‘ng grafik loyihalar tayyorlashga ko‘nikmalarini shakllantirishga, 

malakasini oshirishga va kreativ fikrlashini rivojlantirishga erishiladi.  

To‘rtinchi pedagogik shart – mobil qurilmalar yordamida grafik loyihalar 

tayyorlash madaniyatini oshirish. Ushbu pedagogik shartda asosiy g‘oya 

o‘quvchuilarning bo‘sh vaqtida mobil qurilmalardan samarali foydalanishni 

anglatadi. Bunda o‘quvchilar bo‘sh vaqtlarida kompyuter qurilmalari yordamida 

turli ko‘ngilochar videolardan, turli ijtimoiy tarmoqlardan yozishmalar va keraksiz 

ma’lumotlardan kamroq foydalanishga erishish imkonini beradi.  Shuning uchun 

o‘quvchilarning bo‘sh vaqtlarida mobil qurilmalar yordamida turli grafik loyihalar 

tayyorlashga yo‘naltirish lozim. Shu bois, maktab o‘quvchilarining grafik loyihalar 

tayyorlovchi ilova dasturlarni nomlarini va manzillarini berish hamda ulardan 

foydalanish usullarini o‘rgatish muhim sanaladi. 

Beshinchi pedagogik shart – o‘quvchilarning frilanserlik saytlardan 

foydalanish madaniyatini oshirish. Ushbu pedagogik shartni asosiy maqsadi 

o‘quvchilarning bo‘sh vaqtini samarali o‘tkazish asosida mablag‘ topishga 

yo‘naltirishni nazarda tutadi. Chunki o‘quvchilar frilanserlik saytlarida berilgan 

amaliy topshiriqlarni  va loyihalarni bajarish orqali, ularni muallif sifatida sotish 

imkoniyatiga ega o‘ladi. Bu esa maktab 2 loyihasiga erishish imkoniga ega 

bo‘linadi. Ya’ni:  

1) Maktablarda “Informatika va axborot texnologiyalari” faniga oid grafik 

mavzularni o‘rganish va grafik loyihalar tayyorlash kompetensiyalarini 

shakllantirishga erishiladi;  

2) Mustaqil mablag‘ topish ko‘nikmasi shakllanadi.  

Xulosa va takliflar. Xulosa qilib aytganda, umumiy o‘rta ta’lim maktab 

o‘quvchilarining kompyuter grafikasiga oid kompetensiyalarini shakllantirishda 

mavjud pedagogik shartlar bilan birga tadqiqot doirasida taklif etilgan pedagogik 

shartlarga amal qilish tavsiya etiladi. Ushbu pedagogik shartlar asosida 

o‘quvchilarning bo‘sh vaqtini unumli o‘tkazishga va murakkab grafik loyihalar 

tayyorlashga oid kompetensiyalarini shakllantirishga erishiladi. 

